
UO*K 305.364.6
Annotatsiya: Mazkur magqolada
hunarmandchilikning  shakllanishi  va  tarixiy

rivojlanish bosgqichlari qadimgi davrlardan to
mustaqillik yillarigacha bo ‘Igan jarayonlar misolida
ilmiy-tahliliy — asosda  yoritiladi. O ‘zbekiston
hududida hunarmandchilikning paydo bo ‘lishi,
uning tabiiy resurslar, mehnat tagsimoti va ishlab
chigarish munosabatlari bilan uzviy bog ligligi
ochib beriladi.

Annomayua: B cmamve
UCMOPUKO-AHANUMUYECKO20 nooxooa
paccmampueaomes  3mansi  YOPMUPOBAHUS U
pazeumusi pemecieHHU4ecmea Ha meppumopuu
V3bexucmana ¢ opesueliwux eépemén 0o nepuooa
He3zasucumocmu. Axanuzupyemcs  3a6UcUMOCMb
pemecia Om NPUPOOHBIX PECYPCO8, Pa30eNeHUs.
mpyoa u npou3600CnEEHHbIX OMHOULEHUIL.

Annotation: This article provides a historical
and analytical study of the formation and
development of handicrafts in Uzbekistan from
ancient times to the years of independence. It
examines the relationship between handicraft
production and natural resources, the division of
labor, and production relations.

Kalit  so‘zlar:  hunarmandchilik,  xalg
hunarlari, mehnat taqsimoti, usta—shogird an’anasi,
Buyuk Ipak yo ‘li, amaliy bezak san’ati.

Knwuesvie  cnosea:  pemecnennHuuecmeo,
HapOOHblE  NPOMbBICAbL,  pasdele’ue  mpyod,
mpaouyus macmep—yyeHux, Benuxuil wenkoguoiil
nymo, 0eKoOpamueHO-npuUKIa0Hoe UCKYCCMEO.

Key words: handicrafis, traditional crafts,
division of labor, master—apprentice system, Great
Silk Road, decorative and applied arts.

HA OCHOgB€

Hunarmandchilik jamiyat taraqqiyotining muhim tarkibiy qismi bo‘lib,
insonning ishlab chiqarish faoliyati, mehnat tagsimoti va tabiiy resurslardan
foydalanish jarayonida shakllangan. U tarixiy taraqqiyot davomida dehqonchilik
va chorvachilikdan ajralib chiqib, mustaqil xo‘jalik sohasi sifatida rivojlandi

hamda turli ixtisoslashgan hunar turlarini vujudga keltirdi. O‘zbekiston hududida
hunarmandchilik gadimdan rivojlangan bo‘lib, neolit davridan boshlab
kulolchilik, to‘qimachilik va metallga ishlov berish kabi tarmoqglar mavjud
bo‘lgan. Buyuk Ipak yo‘li, shahar madaniyati va xalqaro savdo munosabatlari
hunarmandchilik mahsulotlarining iqtisodiy va madaniy ahamiyatini oshirgan.

Turli tarixiy bosqichlarda hunarmandchilik turlicha ijtimoiy-igtisodiy
sharoitlarda rivojlanib, ayrim davrlarda tanazzulga uchragan bo‘lsa-da, milliy
madaniy merosning muhim sohasi sifatida o‘z ahamiyatini saqlab qoldi.

Hunarmand insonning ishlab chiqarish faoliyati bilan vujudga kelib,
jamiyat rivojlanishi davomida asta-sekin dehqonchilik va chorvachilikdan ajralib
chiqdi. Turli ijtimoiy-tarixiy davrlar doirasida texnika rivoji bilan alogador holda
takomillasha bordi, turli ixtisosliklar (kulolchilik, duradgorlik, temirchilik,
misgarlik, binokorlik, toshtaroshlik, o ‘ymakorlik, kashtado zlik, tikuvchilik,
to ‘quvchilik, zargarlik, degrezlik, zardozlik, bo ‘yoqchilik, kemasozlik,
tunukasozlik va b.) ga ajraldi.[1] Hunarmandchilik qanday tabiiy resurslarning
mavjudligiga qarab, masalan, paxta va pilla bor yerda to‘qimachilik, sifatli xom-
ashyo bor yerda (mas., Rishton-da) kulolchilik, jun va teri ko‘p yerda
to‘qimachilik, shunga qarab kosibchilik, o‘rmonlar ko‘p yerda yog‘ochsozlik,
ma’danlarga boy yerlarda metall ishlab chiqarish va temirchilik, dengiz va daryo
bo‘ylarida kemasozlik va boshqalar rivoj topgan. Jamiyat taraqqiyoti bosqichlari,
mehnat tagsimoti bilan alogador holda hunarmandchilikning uch turi shakllangan:
[) uy hunarmandchiligi; 2) buyurtma bilan mahsulot tayyorlaydigan
hunarmandchilik 3) bozor uchun mahsulot tayyorlaydigan hunarmandchilik.[2]

O‘zbekiston hududida neolit davridayoq hunarmandchilikning dastlabki
muhim tarmog‘i hisoblangan sopol buyumlar ishlab chiqarish va to‘qimachilik
vujudga keldi.[3] (Xorazm vohasidagi Kaltaminor madaniyati, Surxondaryodagi
Sopollitepa va b). Mil. av. [I-asrdan boshlab hunarmandchilik mahsulotlatlari
savdosida Buyuk ipak yo ‘li muhim ahamiyatga ega bo‘ldi. O‘rta asrlarda Sharq
mamlakatlarida ishlab chiqarilgan mahsulotlar (4rab xalifaligida po ‘lat, O ‘rta
Osiyo va Hindistonda chinni, qog‘oz) Yevropa bozorlarida qadrlandi.
Hindistonda paxtadan nafis mato, Xitoyda ipak mato to‘qiydigan dastgohlar
vujudga keldi, Xitoy va O‘rta Osiyoda shisha tayyorlash texnologiyasi
takomillasha bordi.

IX-X asrlarda O‘rta Osiyoda yirik hunarmandchilik markazlari paydo
bo‘ldi. Ip mato, gilam (Urganch, Shosh), shoyi (Marv), mis va temirdan yarog‘-
aslaha, pichoq tayyorlash (Farg‘ona), shoyi matolar, shisha mahsulotlari
tayyorlash (Buxoro) avj oldi. XIII-asrda mo‘g‘ullar bosqini hunarmandchilik
rivojiga zarba berdi. Temuriylar davlatining vujudga kelishi hunarmandchilik

rivojiga juda katta ijobiy ta’sir ko‘rsatdi. [4]

O‘rta Osiyoda hunarmandchilikning barcha turlari XX-asrning 20-
yillarigacha saqlandi. Buxoro, Samarqand, Qo‘qon, Xiva, Toshkent kabi
shaharlarning ishlab chigarish munosabatlarida hunarmandlik katta rol
o‘ynadi.[5]

O‘zbekistondagi hunarmandchilik chuqur ixtisoslashgan bo‘lib, o‘zida
xilma-xil kasb-korlarni birlashtirgan.[6]

Hunarmandchilikning ijtimoiy strukturasida usta, xalfa va shogird kabi
jjtimoiy toifalar mavjud bo‘lgan. Hunarmandchilikning ichki tartib va qoidalarini
uning nizomi sifatidagi “Risolalar” belgilab bergan. [7] Har bir kasbning o‘z
rahnamosi, ya’ni piri va “Risolasi” bo‘lgan, avloddan-avlodga o‘tuvchi odatlari
va udumlariga rioya etilgan. Masalan, ish boshlashdan oldin, usta o‘z pirini yodga
olib, undan madad so‘rash, shogirdiga fotiha berish kabi odatlarga amal gilingan.

Hunarmandchilikning yashovchanligini ta’minlashda chet eldan keltirilgan
xom-ashyo, materiallar, kichik uskunalar muhim rol o‘ynadi. Jumladan,
AQSHdan keltirilgan ter1 bo‘yog‘idan foydalanib, ko‘nchilar amirkon deb
nomlangan yupga charm ishlab chiqara boshladi. Shu munosabat bilan amirkon
etik, mahsi va kovushlar paydo bo‘ldi. Germaniyadan “Zinger” firmasining tikuv
mashinalari keltirilishi bilan tikuvchilik (chevarlik) keng yoyildi. [8]

Iste’dodli hunarmandlar ijodiy tashkilotlarga qabul qilindi, amaliy bezak
san’ati rivojlantirildi. [9]

O‘zbekiston mustaqillikni qo‘lga kiritgandan so‘ng, hunarmandchilikning
rivojida yangi davr boshlandi, xalq hunarmandchiligi bozor qoidalari zamirida
qaytadan tiklandi. Mahalliy sanoat korxonalarining birinchilar qatori
xususiylashtirilishi natijasila mayda davlat korxonalari hunarmandlarning xususiy
korxonalariga aylantirilib, yangi hunarmandchilik korxonalari ochildi.
Hunarmandchilik nafaqat ichki bozorga, balki eksportga ham ishlay boshladi.
Hunarmandchilikning tashkiliy shakli ham o‘zgardi, ya’ni kichik oilaviy korxona,
yakka tartibdagi mehnat faoliyati shaklida rivojlana bordi. Xususan, 1995-yil 24-
25-oktyabrda Toshkentda BMTning O‘zbekistondagi doimiy vakolatxonasi bilan
amaliy hamkorlikda O‘zbekiston xalq ustalari va hunarmandlari 1-Respublika
yarmarkasi o‘tkazildi. Shuningdek, 1997-yilda respublika xalq amaliy san’ati va
hunarmandlari ustalarining “Usto” 1jodiy birlashmasi tashkil topdi.
Hunarmandchilik sub’ektlari O‘zbekistonda tadbirkorlar, hunarmandlar va fermer
xo‘jaliklarining har yili o‘tkaziladigan “Tashabbus” respublika ko‘rik-tanlovida
ishtirok etadilar. 1996—2005-yillar mobaynida 10 nafar hunarmand xalq
hunarmandchiligida erishgan yutuqlari uchun “Tashabbus” tanlovining g‘olibi

deb topildi. [11]

Hunarmandchilik insoniyat tarixi va O‘zbekiston madaniy merosining
muhim tarkibiy qismi sifatida shakllanib, turli davrlarda iqtisodiy, ijtimoiy va
madaniy ahamiyatga ega bo‘lgan. O‘zbekiston hududida hunarmandchilik neolit
davridan boshlab rivojlangan bo‘lib, turli tabiiy resurslar, mahalliy an’analar va
mehnat tagsimoti asosida turli ixtisoslashgan hunar turlariga bo‘lingan. Tarixiy
jarayonlar davomida hunarmandchilikning ijtimoiy tuzilmasi — usta, xalfa va
shogird an’anasi, kasb risolalari va piri institutlari bilan belgilab berilgan.
Mustamlakachilik va sovet davrida hunarmandchilik turlicha iqtisodiy
sharoitlarda rivojlanib, ba’zi tarmoqlari zaiflashgan bo‘lsa-da, milliy ehtiyoj va
madaniy merosni saqlashda muhim rol o‘ynagan. Mustaqillikdan keyin
hunarmandchilikni davlat tomonidan qo‘llab-quvvatlash va bozor iqtisodiyotiga
moslashtirish jarayonlari bu sohaga yangi rivojlanish imkoniyatlarini berdi.
Hunarmandchilik nafaqat ichki bozorni ta’minlash, balki eksport salohiyatiga ega
bo‘lgan, kichik korxonalar va yakka tartibdagi ishlab chiqarish shakllarini o‘z
ichiga olgan barqaror iqtisodiy sohaga aylandi.

